
 Annotatsiya: Ushbu maqolada hozirgi kunda ta’lim tizimining dolzarb masalalari, o’qitishning 

zamonaviy interfaol metodlari tog’risida ma’lumotlar berilgan. Shu bilan birga 9-sinf geografiya darslarida 

“Zamonaviy ekologik muammolar” mavzusini o’qitishda  “Olma daraxti” metodi, “Maktub” metodi , ‘’Baliq 

skeleti’’metodi  “Aqliy hujum” metodlari yordamida  dars o’tish tehnologiyasi ishlab chiqilgan. 

Kalit so`zlar:  “Olma daraxti” metodi ,  “Maktub” metodi, “Baliq skeleti” metodi , “Aqliy hujum” 

metodi , interfaol metodlar. 

 

O`zbekiston Respublikasi Prezidenti Shavkat Mirziyoyev tomonidan 

mamlakatimizning rivojlantirishning  2022-2026 yillarga mo`ljallangan Yangi 

O`zbekistonning taraqqiyot  strategiyasi doirasida davlat va jamiyat hayotining tubdan 

isloh qilishga  qaratilgan 300 yaqin qonun, 4 mingdan ziyod O`zbekiston Respublikasi 

Prezidenti qarorlari qabul qilindi. Yangi O`zbekistonning taraqqiyot strategiyasida Yangi 

O`zbekistonni barpo etishning zarur siyosiy-huquqiy, ijtimoiy-iqtisodiy hamda ilmiy-

ma`rifiy sohalarni rivojlantirishga qaratilgan bir qator yangiliklar, qarorlar, har bir soha 

hamda soha vakillari uchun alohida maqsad va vazifalar ishlab chiqilgan. Xususan, bu 

sohalar ichida ta`lim sifatini oshirish bo`yicha strategiyaning 41-maqsadida maktablarni 

rivojlantirishda yangi maktablar qurish, xususiy maktablarni ko`paytirish, ta`lim sifatini 

oshirishni nazarda tutuvchi milliy dasturlar ishlab chiqarish, o`quv o`rinlar sonini 2026-yil 

yakuniga qadar 6,4million nafargacha yetkazish, 2022-2026 yillarda 217 ta “Barkamol avlod” 

bolalar maktabini rivojlantirish borasida dasturni amalga oshirish, yoshlarni san`at 

dunyosiga jalb etish, kompyuter va IT texnologiyalari sohasida bilim va ko`nikmalarga ega 

bo`lishlari uchun zarur jihozlar bilan ta`minlangan 100mindan ortiq bepul to`garaklar 

faoliyatini yo`lga qo`yish, chekka hududlarda maktab hamda maktabgacha ta`lim 

muassasalarigacha transport qatnovini yo`lga qo`yish kabi maqsadlar qo`yilgan. 

Geografiya fanini o`rganishda o`quvchilarni bilish faoliyatini faollashtirish uchun 

o`quvchilarni o`tgan mavzulari yuzasidan o`zlashtirgan bilim, ko`nikma va malakalarini 

aniqlash, ularni tizimlashtirish, yangi mavzu yuzasidan o`zlashtirilgan bilim, ko`nikma va 

malakalarni nazorat qilish va baholash, shuningdek, yangi mavzuni o`rganish jarayonida 

interfaol metodlardan foydalanish ijobiy natija beradi. Umumta`lim maktablarini 9-sinfda 

“Zamonaviy ekalogik muammolar” mavzusini o`qitishda interfaol metodlarlarning quyidagi 

turlardan foydalanishimiz mumkin: 

•  “Olma daraxti” metodi 

•  “Maktub” metodi 

• “Baliq skeleti” metodi 

• “Aqliy hujum” metodi 

                    Olma daraxti - metodi        

Olma daraxti metodida doskaga olma daraxti chiziladi. O’tgan mavzudan savollar 

tuziladi. Olma stikerlarga yozib doskaga yopishtiriladi. Sinfni uchta guruhga bo’linadi.  

‘’Olma daraxti- o’quvchilar olma stikerdagi savollarga javob berishadi. Bu  o’quvchilarni 

qiziqishiga sabab bo’ladi. Barcha o’quvchilar darsga qatnashadi.O’tgan mavzuni 

mustahkamlab olinadi. Bu metod o’n  daqiqa davom etadi. Savollar:  

1.Tugamaydigan resurslar deb nimaga aytiladi? 

 2.Tugamaydigan resurslarga nimalar kiradi? 

 3. Tiklanadigan resusrslar deb nimaga aytiladi? 

 4. Agroiqlimiy resusrlar deb nimaga aytiladi?  

5.Agroiqlimiy resurslarga nimalar kiradi? 

 6. Biologik resurslarga nimalar kiradi?  

7.Yer resurslar qaysi tipga kiradi?  

8. Suv resurslariga nimalar kiradi?  

9. Quyosh energiyasi qaysi tipga kiradi? 

 10. Jahon umumiy yer hajmi qancha? 

Stikerlari ostida yuqoridagi savollar bo’ladi. O’quvchilar  stikerlarini tortib savollarga 

javob berishadi.  

 
1-rasm Olma daraxti metodi chizmasi 

Maktub metodi 

Maktub metodini qo’llash mumkin.  Bu metod zamonaviy tehnologiyadan  biri 

hisoblanadi. Maktub metodi - yangi mavzu matni bo’laklarga  bo’lib maktubga 

joylanadi.O’quvchilar  maktubni ochib bo’laklarni birlashtirib mavzuni bir qismini birinchi 

guruh sardori  yana bir qismini ikkinchi guruh sardori va qolgan qismini uchinchi guruh 

sardori uqib beradi. Bu  metod o’quvchilarni harakatga undaydi. Albatta yangi mavzuni ham 

o’zlashtirib olishadi. Bu metod o’n  minut davom etadi.  Albatta metod yakunlangandan 

keyin ustoz  besh daqiqa mavzuni so’zlab beradi. 

 
2-rasm.  Maktub ichida shunday qirqilgan qog’oz bo’laklari bo’ladi. 

                                          Baliq skeleti metodi 

 “Baliq skeleti” metodi yuqori suyakchalariga ekologik muammolarni yoziladi.Quyi 

suyakchalariga o’quvchilar hal qilish yo’llarini yozishadi. Bu metod o’quvchilarni kreativ 

fikrlashga va o’ylashga undaydi. Bu metod muammoli o’qitishga kiradi. Sinfni uch guruhga 

bo’lib. Har bir guruhga A3 formatdagi qog’ozlarga chizib , yuqori qovurg’achalariga 

muammolarni yozib beriladi. Bu metod 10 daqiqa davom etadi. Besh daqiqa topshiriq 

bajariladi. Besh daqiqa o’quvchilar bilan bahs munozara o’tkaziladi 

  Aqliy hujum metodi 

Aqliy hujum – o’quvchilarga tezkor savollar beriladi. Ular tezda javob berishi zarur. 

Yangi mavzuni  shu o’yin orqali mustahkamlab olinadi.  Bu metod  besh daqiqa davom etadi. 

Quyidagi savollar beriladi. 

1.Ekologik muammolari deb nimaga aytiladi? 

2.Ekologik muammolar ko’lamiga ko’ra qanday turlarga bo’linadi? 

3.Global ekologik muammolar deb nimaga aytiladi? 

4.Lokal ekologik muammolar deb nimaga aytiladi? 

5.Regional ekologik muammolar deb nimaga aytiladi? 

Yuqoridagi  interfaol metodlardan foydalanganimizda ta’lim sifati oshadi.Ayniqsa   

“Olma daraxti” metodi  va  “Maktub metodi” barcha o’quvchilarni darsga qiziqishini 

oshiradi.. Va o’quvchilarni jamoa bo’lib ishlashni o’rganishadi.  O’quvchilar o’rtasida 

ahillikni paydo qiladi.  Ayniqsa “Olma daraxt” metodi  o’quvchilarni diqqatini jalb qildi 

chunki o’quvchilar noodatiy narsalarga qiziqishadi.  Bu metod yaxshi natija berdi.  O’tgan 

mavzuni yuqori kayfiyatda mustahkamlab olish mumkin.                                                                                                                        

“Maktub metodi” o’qituvchi uchun foydali , chunki u o’quvchilarga mavzuni so’zlab berish 

uchun energiya sarflamaydi va o’quvchilar ham o’qituvchini tinglab o’tirishga sabri 

yetmaydi va tez zerikib qoladi.  

“Baliq skeleti” metodi  o’quvchilarni diqqatini jalb qiladi. O’quvchilarda 

kommunativlik va tanqidiy fikrlash kompetensiyalarini rivojlantiradi.                                                                                                                                                 

“Aqliy hujum” metodi o’qituvchi bilimi va mahoratini belgilab beruvchi metod hisoblanadi. 

Chunki  Aqliy hujum- metodini o’quvchilarni darsni qay darajada o’zlashtrganini bilib 

olishimiz mumkin. Men ham darsda qo’llaganimda nimada xato qilganim va o’z ustimda 

qaysi tomonlama ishlashimni bilib oldim.  Bir so’z bilan aytganda  men foydalangan barcha 

metodlar ijobiy natija berdi. 

